









































Kwartaallikse ekonomiese oorsig

Die Reserwebank se Jaarlikse Ekonomiese Versiag sowel
as die Presidentsrede by die jaarlikse algemene ver-
gadering van aandeelhouers van die Bank, wat teen
die einde van Augustus gepubliseer is, het oorsigte van
die onlangse verwikkelinge in die volkshuishouding
bevat. Alhoewel min nuwe gegewens sedertdien beskik-
baar gekom het, verwys hierdie oorsig in hoofsaak na
die tweede kwartaal en Julie en is bedoel om die oorsig
wat in die Junie-uitgawe van die Kwartaalblad gegee is,
op te volg.

Die volgende verwikkelinge in die monetére en
finansiéle toestand is waargeneem op grond van meer
onlangse statistiek:

(1) Nadat dit gedurende die eerste en tweede kwartale
van 1968 aanmerklik toegeneem het, het geld en kwasi-
geld gedurende Julie min verandering getoon, hoofsaak-
lik as gevolg van die welslae van die regering se lenings-
optrede waardeur aansienlike bedrae van die private
nie-banksektor weggetrek is deur die uitreiking van
middel- en langtermyneffekte, en die reaksie op die 6
persent belastingvrye Tesourie-obligasies. Die oormatige
likwiditeit van die banke het gedurende Julie afgeneem
as gevolg van hierdie verskuiwing van fondse na die
regering.

(2) Redelik algemene afwaartse aanpassings aan
kort- en middeltermynrentekoerse is gedurende
Augustus en vroeg In September aangebring. Die
monetére owerhede het nie enige stappe gedoen om 'n
afwaartse beweging van korttermynrentekoerse wat
gedurende Augustus plaasgevind het, teen te gaan nie,
en toe die Bankkoers op 27 Augustusvan 6 na 54 persent
verlaag is, is verdere afwaartse aanpassings gemaak
insluitende 'n verlaging in die koerse op bank- en bou-
verenigingdeposito’s, bouverenigingaandele en uitleen-
koerse van handelsbanke. Die Reserwebank se patroon
van opbrengskoerse op korttermyn-staatseffekte is ook
op 19 September verlaag.

(3) Die verlaging in die Bankkoers het tot 'n merkbare
verandering in kapitaalmarktoestande bygedra. Die
vraag na vaste-rentedraende effekie het aansienlik toe-
geneem en uitgiftes deur drie munisipaliteite gedurende
Augustus en September is swaar oorvolskryf. Aandele-
pryse en die omset op die Johannesburgse Effektebeurs,
wat gedurende Julie afgeneem het, het gedurende
Augustus en die eerste weke van September weer toe-
geneem.

(4) Gedurende die eerste drie weke van September
het die totale goud- en buitelandse valutareserwes van
die Reserwebank effens afgeneem.

Nasionale rekeninge’
Bruto binnelandse produk

Die bruto binnelandse produk het gedurende die tweede
kwartaal van 1968 verder toegeneem alhoewel teen 'n
effens stadiger koers as gedurende die eerste kwartaal.
Indien die skommelings wat deur die rekord 1967-
mielie-oes veroorsaak is, buite rekening gelaat word,
het die eerste helfte van 1968 'n duidelike verbetering
op die tweede helfte van 1967 getoon. Die belangrikste
bydraers tot hierdie verbeterde vertoning van die volks-
huishouding was fabriekswese en mynbou en gedurende
die eerste kwartaal, handel.

Bruto binnelandse besteding

Nadat dit gedurende die eerste kwartaal gelyk verloop
het, het bruto binnelandse besteding gedurende die
tweede kwartaal van 1968 slegs 'n matige toename
getoon. Ditisbehaal nieteenstaande 'naansienlike daling
In totale voorrade. Vanaf die tweede kwartaal van 1967
het totale voorraadinvestering vir die volgende vier

' Die ontleding in hierdie deel van die Qorsig is hoofsaaklik gebaseer
op die Reserwebank se kwartaallikse ramings van die nasionale
rekeninge, nd uitskakeling van die seisoensinvioed. Aangesien
hierdie syfers nog nie as betroubaar genoeg vir publikasie beskou
word nie, word die ontleding van die kwartaallikse verwikkelinge
1ot die beskrywing van breé tendense beperk.

het uit die volgehoue skerp toename in die netto goud-
en buitelandse valutareserwes wat oor hierdie ses
maande nie minder as R317 miljoen bedra het nie. Die
totale eise van die monetére banksektor teen die private
sektor wat, nd seisoensaansuiwering, gedurende die
eerste kwartaal van 1968 R52 miljoen tot die styging in
geld en kwasi-geld bygedra het, het in werklikheid ge-
durende die tweede kwartaal van hierdie jaar met R8
miljoen gedaal.

Die bydrae van hierdie faktore tot die toename in geld
en kwasi-geld is gedeeltelik geneutraliseer deur 'n daling
in die netto eise van die banksektor teen die regering-
sektor wat teen die middel van 1966 begin het en ge-
durende die eerste sewe maande van 1968 verder
voortgegaan het. Gedurende laasgenoemde periode
het hierdie daling nd aansuiwering vir seisoensbewegings
R158 miljoen bedra en was dit hoofsaaklik die gevolg
van die aansienlike styging in regeringsdeposito’s wat
die toename in die monetére banksektor se besit aan
skatkiswissels en staatseffekte oorskry het. Regerings-
deposito’s het aan die einde van Julie 'n rekordpeil van
R693 miljoen bereik, wat byna R200 miljoen meer was
as aan die einde van die eerste kwartaalen meeras R400
miljoen bo die peil wat aan die einde van Desember
1967 aangeteken is.

Dit is belangrik om op te merk dat die netto eise van
die monetére banksektor teen die regeringsektor op-
vallende seisoenskommelings getoon het. Dit blyk
uit ‘'n vergelyking van die syfers betreffende die netto
eise teen die regeringsektor voor en na aansuiwering
vir seisoensneigings, soos in die tabel waarna hierbo
verwys 1S, getoon word.

Gedurende Julie het geld en kwasi-geld, selfs na
aansuiwering vir seisoensbewegings, min verandering
getoon ten spyte van die voortgesette styging in die
netto goud- en buitelandse valutareserwes wat in werk-
likheid gedurende hierdie maand vinniger was as ge-
durende enige voorafgaande maand sedert die begin
van die huidige opwaartse beweging in hierdie reserwes
in Junie 1967. Sekere faktore, soos 'n verdere daling in
die netto eise van die monetére banksektor teen die
regeringsektor en 'n betreklik vinnige toename in die
langtermyndeposito’s van die private sektor by die
banksektor, het die uitwerking van die groot styging in
die goud- en buitelandse valutareserwes geneutraliseer,

Bankkrediet aan die private sektor

Hoewel die totale eise van die monetére banksektor
teen die private sektor gedurende 1968 nie naastenby
soveel as die goud- en buitelandse valutareserwes tot
die toename In geld en kwasi-geld bygedra het nie, het
daar, onder die invioed van die voortgesette beleid van
regstreekse beperkings wat op cie diskonteringe en
voorskotte aan en sekere beleggings by die private sektor
toegepas Is, interessante veranderings in die same-
stelling van hierdie eise voorgekom. Die bygaande

Veranderings in eise teen die private sektor, 1968

tabel toon dat die totale diskonteringe en voorskotte van
die monetére banke (oorwegend dié van die handels-
banke) aan die private sektor, wat gedurende die eerste
kwartaal van 1968 gedeeltelik as gevolg van seisoens-
invioede skerp toegeneem het, gedurende die tweede
kwartaal van 1968 en in Julie ietwat gedaal het.

Beleggings het egter voortgegaan om taamlik vinnig
te styg, gedeeltelik deurdat die banke gedurende die
tweede kwartaal gebruik gemaak het van sekere toe-
gewings buite die beleggings- .plafon” watin Mei 1968
ingestel is, wat vanweé vroeére verbintenisse van die
banke toegestaan moes word. Nietemin het ongeveer
R28 miljoen van die styging van R44 miljoen in die
beleggings van die banke by die private sektor gedurende
die tweede kwartaal bestaan uit toenames in hul besit
van effekte, obligasies en wissels van plaaslike besture,
die Landbank en ander openbare korporasies, wat nie
aan die plafon onderhewig Is nie, terwyl nie meer nie as
R16 miljoen uit effekte, obligasies en aandele van
ander private maatskappye bestaan het. Kaskrediete
van die Landbank het hul gewone seisoensbewegings
getoon en gedurende die eerste kwartaal gedaal voordat
dit gedurende Julie begin styg het.

Aanpassing van die bankkredietplafon

In die lig van heersende ekonomiese omstandighede
soos hierbo bespreek, het die President vandie Reserwe-
bank in sy rede op die jaarlikse algemene aandeelhouers-
vergadering van die Bank op 27 Augustus 1968 aan-
gekondig dat die volgende aanpassings in die bestaande
kredietbeheer gemaak sou word :

(1) Met betrekking tot die beheerde diskonteringe en
voorskotte van monetére banke aan die private sektor
sou die verlaging van 7+ persent in die plafon, wat oor-
spronklik in Desember 1966 aangebring is, met ingang
1 September 1968 afgeskaf word. Die nuwe plafon sou
dus gelyk wees aan die peil van diskonteringe en voor-
skotte soos aan die einde van Maart 1965. Die bedrag
van die spesiale toegewings wat buite die geldende
plafon aan die monetére banke toegestaan is, met uit-
sondering van dié wat op openbare korporasies en

